
Árið 2016 naut Donald hylli þeirra, sem þreyttir eru orðnir á yfirgangi „kerfisins“ eða 

„djúpríkisins.“ Þetta er gömul atkvæðaveiðabrella Franklin D. Roosevelt. Hann þóttist 

ætla að berjast gegn spillingu bankaveldisins í þágu almennings, en sendi í staðinn 

syni alþýðunnar á vígvelli Evrópu. En það ber ekki á öðru, en að Donald leiti á sömu, 

fengsælu mið.  

Í því ljósi ber að líta á val varaforsetaefnis, James David Vance (James Donald 

Bowman - f. 1984). Sá er vasaútgáfa af foringjanum. Hann er hreykinn af uppruna 

sínum og uppvexti, sveitastrákur af keltneskum landnemum kominn og meira að segja 

úr fátækt. Hann lýsir t.d. í bók sinni, „Sorgaróði afdalanna“ (Hillbilly Elegy), hvernig 

amma hans kveikti í afanum sofandi, því henni þótti karl of drykkfelldur. 

Sjóndeildarhringur James D. er þó stærri. Hann setur ástandið í heimahögunum í 

sambandi við þróunina í Bandaríkjunum almennt; útvistun iðnaðar, upplausn í 

samfélaginu vegna ofbeldis og fátæktar, sem m.a. hefur leitt til ofdrykkju og áfalla, 

upplausnar fjölskyldna og svo framvegis.  

Þó ótrúlegt megi virðast gagnrýnir James D. utanríkisstefnu Jóseps á trúarlegum 

grunni, talar m.a. um eyðileggingu kristinna samfélaga við innrás Bandaríkjamanna í 

Írak og nú í Úkraínustríðinu. En það kemur hins vegar eins og skrattinn úr 

sauðarleggnum, að James skuli hrósa Kínverjum, sem Nató hefur gert að 

aðalfjandmanni Vesturlanda, samkvæmt samþykkt afmælisfundarins nýverið. 

En James David (Donald) hefur fleira til brunns að bera. Eins og títt er um bandaríska 

(og breska) þingmenn á hann sér efnaðan bakhjarl, Peter Thiel, sem er einn eiganda 

„Palantir,“ framleiðenda netnjósnabúnaðar. Leyniþjónusta Bandaríkjanna er bæði 

hluthafi og viðskiptavinur, ásamt fjölmörgum stofnunum og fyrirtækjum í 

Bandaríkjunum, Ísrael og víðar. Búnaði þess er m.a. beitt í stríðunum í Ísrael og 

Úkraínu. Forstjórinn, Alex Karp, tók þannig til orða, að tækni fyrirtækisins „væri 

endrum og sinnuð notuð til að drepa fólk.“  

Peter, stjórnarmaður í Bilderberg auðjöfrafélaginu, hjálpaði líka „fóstursyninum“ til að 

koma fjármálafyrirtæki á koppinn og kynnti hann fyrir Donald. James David hefur líka 

– eins og svo margir aðrir – þegið fé frá hollvinum Ísraelsríkis.  

Það orkar varla tvímælis, að Donald vilji auka hróður Bandaríkjanna. Vígorðin eru 

„Bandaríkin á oddinn“ (America first) og „Gerum Bandaríkin stór á nýjan leik“ (Make 

America Great Again – MAGA). MAGA er reyndar orðin að eins konar 

kosningahreyfingu innan Lýðveldisflokksins (Repúbikana), sem hugsanlega nýtur 

stuðnings upp undir helmings flokksmanna. 

Eins og áður leikur Donald á strengi útlendingaþreytu innan lands, innflutnings fólks 

frá latnesku Ameríku og löndum Múhammeðstrúarmanna. Hann bannaði á tímabili 

meira að segja heimsóknir þegna frá þessum löndum. (En Grænland vildi hann þó 

kaupa.) 

Eins og áður er ýjað að er full ástæða til að ætla, að Donald haldi áfram þeirri stefnu 

Jósefs og Lýðræðisflokksins (Demókrata) að efla og auka viðveru bandaríska heraflans 

í Suðaustur-Asíu í kjölfar friðarsamninga við Úkraínu og eflingu hervarna Evrópubúa 

sjálfra. Kyrrahafið vilja Bandaríkjamenn gera að „heimatjörn.“ 

Fyrrverandi utanríkisráðherra Bandaríkjanna, „stríðsdrottningin“ sjálf, Hillary Diane 

Rodham Clinton, lét hafa eftir sér um „eign“ Bandaríkjanna, Kyrrahafið:  

„Við frelsuðum það, við vörðum það. […] Og [í raun] mætti endurskíra það, 

„Bandaríska hafið“ (American Sea), sem næði frá vesturströnd Kaliforníu og alla leið til 

Filippseyja [fyrrum nýlendu Spánar og Bandaríkjanna]. … Við ætlum okkur að 

umkringja Kína með eldflaugavörnum og staðsetja meira af flota okkar á svæðinu 

[Suður-Kína hafi].“ 

Donald hefur með réttu verið hrósað fyrir að hefja ekki stríðsrekstur á erlendri 

grundu. En aftur á móti hefur hann heldur ekki lokið eða dregið úr stríðum þjóðar 

sinnar í veröldinni. Hersetan í Sýrlandi og Írak er eitt dæmi. Hvorki Donald né James 

David eru friðardúfur, þótt þeir tali utan af því að stofna til friðarsamninga í Úkraínu – 

sem vitaskuld er jákvætt. 

Í ljósi umróts, upplausnar og vansældar almennings með stjórnvöld, spyrja nokkrir 

stjórnmálaskýrendur þeirrar spurningar, hvort koma muni til forsetakosninga í ár. Um 

fimmtungur þjóðarinnar virðist líta svo á, að við slíkar aðstæður sé réttlætanlegt að 

grípa til vopna. 

Byltingaráætlanir eru kunnar í sögu Bandaríkjanna, eftir að borgarastríðinu lauk. Líf og 

starf hins margverðlaunaða hershöfðinga í Bandaríkjaher, Smedley Darlington Butler 

(1881-1940), er afar áhugaverð í þessu sambandi. Þá tókust líka á auðkýfingatröllin í 

Bandaríkjunum.  



Önnur meginfylkinganna kom að máli við Smedley 1933, þ.e. hópurinn í kringum veldi 

Éleuthére Irénée du Pont de Nemours (1771-1834) og John Pierpoint Morgan (1837-

1913), og reyndi að fá hann til að leiða „Bandarísku herdeild“ (American Legion) 

þeirra í uppreisn gegn yfirvöldum (The Business Plot, Wall Street Putsch, White House 

Putsch) og steypa Frank D. Roosevelt af stóli.  

Samsærismennirnir komu úr hópi „Bandaríska frelsisbandalagsins“ (American Liberty 

League). Flestir þeirra voru einnig úr hópi stofnanda „Utanríkismálaráðsins“ (Council 

on Foreign Relations), sem enn mótar utanríkisstefnu Bandaríkjanna, að verulegu 

leyti. Bandalagið hafði tengsl, bæði við Adolf Hitler (1889-1945) og Benito Mussolini 

(1883-1945). Enginn þeirra var dreginn fyrir dóm. 

Talið er, að opinberar framkvæmdir forsetans (New Deal) og afnám gullfótarins 1933 

hafi valdið mestu um. Síðar ullu glingrur hans við Rússa titringi og vanþóknun, þrátt 

fyrir að Frank D. hefði fest hergagnaiðnaðinn í sessi með þátttöku í annarri 

heimstyrjöldinni og gert gull almúgans upptækt.  

Smedley afþakkaði heiðurinn um að gerast fasískur einræðiherra auðjöfranna. Í bók 

sinni, „Stríð eru fjárglæfrar“ (War is a Racket), segir Smedley m.a.:  

„Ég hef varið 34 árum ævi minnar í herþjónustu og lungann úr þeim árum hef ég 

þjónað sem háttsett vöðvatröll (muscle man) fyrir viðskiptajöfrana. … Ég lagði gjörva 

hönd á plóg, þegar plægður var jarðvegur Haiti og Kúbu, svo bankastrákarnir í 

National City Bank [Rockefeller banki] gætu uppskorið.“ 

Smedley sótti heim Þingnefnd um andbandarísk málefni og sagði henni alla 

sólarsöguna. Gyðingamiðillinn, New York Times, sagði frásögnina, „Tröllaukna 

samsæriskenningu.“  

Viðbrögð Franklin D. voru m.a. þessi: „… við höfum skapað nýjar stofnanir 

almannavaldsins. Þessi völd eru af hinu góða í höndum ríkisstjórnar fólksins. En ræni 

stjórnmáladúkkur auðjöfrayfirstéttarinnar þessum völdum verða lýðréttindi þess færð 

í fjötra. Séu völdin færð auðjöfrunum í hendur munu þeir taka sömu stefnu og allar 

yfirstéttir fortíðar – beita völdunum í eigin þágu og hneppa almenning í þrældóm.“ 

(Grant Hamilton Stone hefur skrifaði um þetta bók 2021: „The Business Plot: Smedley 

D. Butler, Anti-Democratic Dissidence, and the Recession of the American Right 1932-

1936.) 

Nú eru það aðrir bankastrákar og athafnamenn, sem takast á. Í grófum dráttum eru 

það gömlu auðkýfingastéttirnar, sem glíma við þær nýju, tækniauðkýfingana í Silicon 



Valley. Þar er PayPal-gengið áhrifamikið, ekki síst Mark Zuckerberg og Elon Musk, sem 

eys fé í kosningasjóði Donald.  

Bæði Elon og Peter Thiel eru „ungir leiðtogar“ Alheimsefnahagsráðsins og virkir við 

mótun markmiða þess um fjórðu iðnbyltinguna, endurreisnina miklu og alheimsstjórn 

undir vökulu tækniauga. Keppikefli fylkinganna er það sama; yfirráð yfir djúpríkinu, 

skattheimtu og hernum. Það má ljóst vera, að Alheimsefnahagsráðið hafi nú náð 

hreðjataki á Donald. 

Hugsanlega má þó greina vonarglætu í viðsjárverðri veröld. Viktor Orban, 

forsætisráðherra Ungverjalands og æðsti talsmaður ráðherraráðs Evrópusambandsins 

(Council of the European Union – Consilium) út þetta ár (2014), virðist ættaður úr 

sauðahúsi en hinir leiðtogar í Evrópu. Viktor vil tala og semja í stað þess að skjóta og 

drepa. Nefndum leiðtogum til sárrar gremju heilsaði hann upp á Volodymyr Zelensky, 

Vladimir Putin, Xi Jinping, og nú síðast Donald Trump. Vonandi plægir hann frjósaman 

jarðveg fyrir samninga, svo forðast megi ragnarök. Viktor hefur fengið bágt fyrir. 

Viktor sagði: „Kínverjar eiga friðaráætlun í pússi sínu. Bandaríkin semja stríðsáætlanir. 

Og Evrópa afritar einfaldlega áætlanir Bandaríkjanna í stað eigin nálgunar.“ 

Vegna óvinsælda og vanþóknunar gæti því miður svo farið, að Viktor muni deila 

örlögum með japanska stjórnmálamanninum, Shinzo Abe (1954-2022) og fleirum. 

Shinzo var andsnúinn Alheimsefnahagsráðinu og áætlunum þess um alheimsyfirráð, 

en trúlega myrtur af trúarlegum hefndarhvötum. 

Forsætisráðherra Slóvakíu, Robert Fico, hefur eins og fyrrgreindur, aflað sér 

óvinsælda. Hann vann sér til óhelgi að tala fyrir friði í Úkraínu og rannsókn á 

bólusetningaglæpum lyfjaiðnaðarins, stjórnvalda og alþjóðastofnanna. Hann hlaut 

„makaleg málagjöld“ fyrir „hættulegar samsæriskenningar.,“ sögðu fjölmiðlar í 

þjónustu þeirra. 

Lyfja- og stríðsauðvaldið fer hamförum gegn þeim, sem andæfa gjörningi þeirra og 

fyrirætlunum. Evrópusambandið, Sameinuðu þjóðirnar og auðjöframiðlarnir, hafa lýst 

stríð á hendur þeim, sem dreifa „falsupplýsingum“ og skapa „upplýsingaóreiðu.“ 

Robert er sem sé einn þeirra. 

Grunur vaknaði t.d. um maðk í mysunni við andlát afrísku leiðtoganna; forseta 

Burundi, Pierre Nkurunziza (1964-2020), forsætisráðherra Fílabeinsstrandarinnar, 

Hamed Bakayoko (1965-2021), forsætisráðherra Eswatini, Ambrose Mandvulo 

Dlamini (1868-2020) og forseta Tansaníu, John Pombe Magufuli (1959-2021).  



Leiðtogarnir þráuðust, að sögn, við að meðtaka boðskapinn um bólusetningar og 

aðrar „varnaraðgerðir“ gegn covid-19. Einn þeirra, forseti Tansaníu, lét meira að segja 

gera PCR prófun á kálhausum og geitum. Kálið og geiturnar þjáðust, samkvæmt 

niðurstöðum prófsins, af covid-19.  

Bandaríski blaðamaðurinn, Chris Hedges, segir um stöðuna í Bandaríkjunum: „Einasta 

von okkar er að umbylta sameignarríkinu [corporate state – samtvinnun valds 

stjórnmálamanna og atvinnuveganna í ríkisvaldinu], sem seldi upp Trump. 

Lýðræðislegar stofnanir okkar, þar með talin löggjafarsamkunda, dómstólar og 

fjölmiðlar, eru gíslar sameignarríkisins. Þær eru ekki lengur lýðræðislegar [í raun].“ 

Kanadíski sagnfræðingurinn, Cynthia Chung, segir í þessu sambandi: „Hvenær mun 

það renna upp fyrir Bandaríkjamönnum, að þeim stafi ekki mestri ógn að utan heldur 

innan eigin víggirðingar. Þar hafa hinir ógnvænlegu grafið um sig síðustu 116 árin.“ 

Þýski blaðmaðurinn, Patrik Baab kynnir til sögu svipaðar hugleiðingar og Chris og 

Cynthia. Hann gagnrýnir stríðsæsingamennina í Evrópu fyrir fátæklega hugsun og 

nefnir utanríkismálaráðherra Þýskalands, Annalena Baerbook, og fyrrum 

forsætisráðherra Eistlands, Kaja Kallas, sem dæmi. Patrick segir á þessa leið: 

Þegar þýskir stjórnmálamenn í æðstu stöðum sýna málþroska á við börn, er 

skiljanlegt, að þeir telji hvern þann, sem er fær um að segja þrjár villulausar setningar 

á þýsku, hallan undir Vladimir Putin. Þannig er ógöngum stjórnmálaumræðunnar vel 

lýst, segir Patrik.  

Þessi lýsing gæti sem hægast átt við um marga íslenska stjórnmála-, Alþingis- og 

fjölmiðlamenn, bæði hvað varðar málfar og stjórnvisku. 

Bandaríski málfræðingurinn, Noam Chomsky, sagði í anda Peter Baab: „Til að stuðla 

að hlýðni og dauðýflishætti [þegnanna] er affararsælast að afmarka nákvæmlega 

tækan umræðuvettvang, en leyfa og örva gagnrýna andófsumræðu innan marka 

hans. Þá trúir fólk því, að frjáls hugsun eigi sér stað, en samtímis festast í sessi 

forsendur kerfisins vegna skorðanna, sem umræðunni eru reistar.“ 

„Vitfirringarnir teyma blindingjana fram á vígvöllinn,“ sagði breska skáldið, William 

Shakespeare (1564-1616). Það er hverju orði sannara. 

Eftirmáli: Josep hefur nú dregið sig í hlé sem forsetaframbjóðandi. Varaforsetinn, 

Kamala Harris, tekur nú (að öllum líkindum) við keflinu eins og væntanlega var 

ákveðið í hrossakaupunum við síðustu kosningar. Kamala er sárabót fyrir sneypu 



stríðsdrottningarinnar og erkikvenfrelsarans, Hillary Rodham Clinton (Lady Macbeth). 

Varla verður breytt um búktalara.  

„Samsæriskenningin“ um elliglöp Jósefs varð býsna skammlíf. Hún er nú hverju orði 

sannari. „Já, það er fjör,“ sagði Eiríkur Fjalar. Almenningur er fíflaður með alls konar 

fimbulfambi. 

En það er þó of snemmt að útloka aðra frambjóðendafléttu; kynskiptinginn, Michelle 

Obama, fyrrverandi forsetafrú, eða stríðsdrottninguna sjálfa. Eymdarhyggja (woke), 

kven- og kynfrelsun, er rykið, sem þyrlað hefur verið í auga almennings til að draga 

dul á heimsveldisstefnuna. Fáni kvenfrelsunarfóstureyðinga hefur þegar verið dreginn 

að húni. 

Stuðningsmenn skipta um hest í vaðinu miðju. PayPal-gengið úr Silicon Valley, sem 

hefur auðgast með dyggri hjálp leyniþjónustunnar, CIA, hefur nú gegnið í raðir Donald 

Trump. Haukarnir í því gengi eru handgengnir Alheimsefnahagsráðinu. Því má varlega 

álykta sem svo, að nýi auðkýfingaherinn sæki í sig veðrið til að vinna að 

sameiginlegum markmiðum Ráðsins og Sameinuðu þjóðanna. Soros feðgar sitja við 

sinn „Kamala-keip.“ 

En grundvallarstefnan verður sú sama, hvort heldur vinnur, Donald eða Kamala. 

Kosningabaráttan er eins og hvert annað öldugjálfur. Það snertir varla djúpsævið. Það 

vekur óneitanlega athygli, að Jósef sitji áfram, enda þótt hann sé metinn óhæfur sem 

frambjóðandi. Það er margt skrítið í kýrhausnum og heimskan ríður sjaldan við 

einteyming. 

Bæði Donald og Kamala virða samþykktir Sameinuðu þjóðanna. Þær lúskra á okkur 

stöðugt, skapa skelfingu, plægja jarðveginn fyrir alræðisstjórn á heimsvísu. 

Framtíðarráðstefnan, haldin fyrir skemmstu, ályktar: 

„Við glímum við sífellt fleiri tivistarógnir og hamfarahættur. Ef við tökum ekki nýja 

stefnu sem skjótast, er hætta á því, að við hrötum inn í framatíð þrálátrar kreppu og 

eyðileggingar, sem ekki verður ráðin bót á.“ 

